
GLOSATEGIA

Diskriminazioa

Pertsona baten eskubideen aitorpena, gozamen edo erabilera ahultzeko edo

deuseztatzeko helburua edo ondorioa duen bereizketa, bazterketa edo murrizketa

oro. Diskriminazioa beharrak asetzea ahalbidetzen ez duten egituren multzoa da,

eta, hain zuzen ere, beharrak ukatzean gauzatzen da. Diskriminazioan ez da

beharrezkoa beste pertsona baten parte-hartze zuzena kaltea eragiteko. Indarkeria

zeharkako mota gisa uler daiteke, gizarte-injustizian eta beste hainbat egoeratan

agertzen dena, eta, azken finean, populazioaren gizaki-beharren zati handi bat ase

gabe geratzea eragiten duena, bestelako funtzionamendu eta antolaketa

irizpideekin erraz asetuko liratekeen arren. Batzuetan, kontzeptu hau

desberdintasunarekin nahasten da. Diskriminazioak indarkeriaren legitimatzaile

den testuinguru bat sortzen du.

ZTG

Kirol-gatazka

Kirol-gatazka kirol-eremuan sortzen den egoera bat da, non desadostasunak,

eztabaidak edo tentsioak agertzen diren pertsonen edo taldeen artean,

lehiaketetan parte hartzeari buruz, joko-egoeren kudeaketan dauden

desberdintasunei buruz, gaizki-ulertuei, jokabideari buruzko gaiei, botere-lehiari

edo baita etika eta justiziari buruzko alderdiei dagokienez ere. Gatazka horiek

kirolarien, taldeen, teknikarien eta zuzendaritzako langileen, epaileen edota zaleen

artean ere sor daitezke.

Indarkeria

Pertsonen artekoa da beti, hau da, pertsona baten eta bestearen arteko harreman

batean gertatzen da, non batek besteari erasotzen dion. Ikusgarria da, jokabide

eta ekintzetan gauzatzen delako.

Ondorio gisa, esan genezake diskriminazioa botere-desoreka duen egitura baten
emaitza dela, eta indarkeria, berriz, botere-desoreka horren erabilera dela kaltea
eragiteko.

Indarkeria ekonomikoa eta ondarezkoa

Diruaren eta/edo ondarearen erabilera eta banaketarako sarbidea eragozten duen

edo haren gaineko kontrola nahita ezartzen duen edozein ekintza da, baita

baliabide ekonomiko edo ondarezkoetara sartzeko aukera kentzeko mehatxua ere.

Indarkeria sexuala

Baimendu gabeko edozein sexu-ekintza edo sexu-izaerako egintza bat lortzeko

saiakera, beste pertsona baten barruan egiten dena, haren baimen librerik gabe,

edozein ingurunetan, egilearen eta biktimaren arteko harremana edozein dela ere.

Indarkeria fisikoa

Nahita egindako eta kalte fisikoak edo zauriak eragin edo eragin ditzakeen edozein

ekintza da.

Ingurumen-indarkeria 

Biktimarentzat beldurgarria, iraingarria edo umiliagarria den ingurune bat sortzea

da.

Indarkeria bikarioa

Genero-indarkeriaren testuinguruan, emakumeari mina egiteko seme-alaben aurka

gauzatzen den indarkeria da.

Indarkeria motak

Indarkeria psikologikoa

Pertsona baten osotasun psikologikoaren, ongizatearen, autoestimuaren edo

gizartean duen aintzatespenaren aurka egiten duten kontrol- eta komunikazio-

mekanismoen erabilera da, bai esparru publikoan bai pribatuan. Horren adibide

izan daitezke: pertsona baztertzea, gutxiestea, mespretxatzea, iraintzea edo

degradatzea.



Indarkeriaren esparruak

FamiliaNorbere buruari
eragindako
indarkeria

Bikotea

Hezkuntza Aisialdi eta jai
guneak

Lan-esparrua

Arlo soziala Baliabide
publikoak

Esparru-
birtuala

Komunikabideak Kirol-esparruaOsasun-arloa

Indarkeriak bizitzako hainbat esparrutan eragiten du:


